
6, సెప్టెంబర్ 2026, ఆదివారం భారత్ సమాచార్

పూర్వ గురువు.. ప్రస్తుత MPDOకు ఘన సన్మానం

భారత్ సమాచార్, మహబూబాబాద్ జిల్లా:

గురుపూజోత్సవాన్ని పురస్కరించుకుని ఇనుగుర్తి  మండల

కేంద్రంలో పూర్వ గురువుకు పూర్వ విద్యార్థు లు ఘనంగా

సన్మానం చేశారు. గతంలో ప్రభుత్వ పాఠశాలలో

ఉపాధ్యాయునిగా విధులు నిర్వహించి, ప్రస్తుతం ఇనుగుర్తి

ఎంపీడీవోగా పనిచేస్తున్న బండారి పార్థసారధిని ఆయన

వద్ద విద్యనభ్యసించిన పూర్వ విద్యార్థు లు శనివారం

సత్కరించారు. గురువుగా సేవలందించిన వ్యక్తి  ప్రస్తుతం

అదే ప్రాంతంలో కీలక బాధ్యతల్లో కొనసాగుతుండటంతో

పూర్వ విద్యార్థు లు ఆనందం వ్యక్తం  చేశారు.

ఈ సందర్భంగా పూర్వ విద్యార్థు లు వెంకయ్యగారి మధు,

ఎల్ల సురేష్‌లు ఎంపీడీవో బండారి పార్థసారధికి పాద

నమస్కారం చేసి ఆయన ఆశీస్సులు పొందారు. అనంతరం

శాలువాతో సన్మానించి తమ కృతజ్ఞతాభావాన్ని

చాటుకున్నారు. తమకు విద్యాబుద్ధు లు నేర్పిన గురువును

గురుపూజోత్సవం సందర్భంగా సన్మానించుకోవడం ఎంతో

సంతోషంగా ఉందని వారు పేర్కొన్నారు. గురువు పట్ల

తమకున్న గౌరవాన్ని ఈ సందర్భంగా చాటుకున్నారు.

పూర్వ విద్యార్థు లు మాట్లాడుతూ పార్థసారధి ఇనుగుర్తి లో

ఉపాధ్యాయునిగా పనిచేసిన సమయంలో పాఠ్యాంశాలను

బోధించడంతో పాటు జీవితానికి అవసరమైన ఎన్నో

విలువైన పాఠాలను నేర్పారని తెలిపారు. తమను

క్రమశిక్షణతో తీర్చి దిద్ది, జీవితంలో ప్రయోజకులుగా

ఎదిగేందుకు మార్గనిర్దే శం చేశారని గుర్తు  చేసుకున్నారు.

తాము నేడు ఏ స్థా యిలో ఉన్నప్పటికీ అందుకు తమ

గురువు అందించిన బోధన, మార్గదర్శకత్వం ఎంతో

ఉపయోగపడిందని అన్నారు.

గురువు చేసిన సేవలకు ఎన్ని విధాలుగా కృతజ్ఞతలు

తెలిపినా రుణం తీర్చు కోలేమని పూర్వ విద్యార్థు లు

పేర్కొన్నారు. తమ గురువు బండారి పార్థసారధిని

సన్మానించడం తమకు ఎంతో ఆనందం, సంతృప్తి ని

కలిగించిందని తెలిపారు. గురువు అందించిన

మార్గదర్శకత్వాన్ని జీవితాంతం గుర్తుం చుకుంటామని,

ఆయన ఆశీస్సులు తమకు ఎల్లప్పుడూ ఉండాలని

ఆకాంక్షించారు. గురువు-శిష్యుల అనుబంధానికి ప్రతీకగా

నిలిచిన ఈ సన్మాన కార్యక్రమం ఆత్మీయంగా సాగింది.

